
Croatia - Bosnia and Herzegovina - Montenegro





	Projekat: 

U okviru programa:
	Inovativnim umom do ICT pametnih škola – PAMETNE ŠKOLE 2
Interreg IPA Program prekogranične saradnje Hrvatska – Bosna i Hercegovina – Crna Gora 2014.-2020.

	Projekat implementiraju:
	Centar za razvoj i podršku (CRP) - Tuzla, Vlada Tuzlanskog kantona, Brodsko-posavska županija




OBJAVA UGOVORA ZA IZVOĐENJE RADOVA

Naziv ugovora:
Izvođenje radova na realizaciji mjera energetske efikasnosti na objektima tri škole na području Tuzlanskog kantona, i to: LOT 01: Građevinsko-instalaterski radovi na objektu Osnovne škole Klokotnica (općina Doboj Istok), LOT 02: Građevinsko-instalaterski radovi na objektu Mješovite srednje škole Teočak (općina Teočak), i LOT 03: Građevinsko-zanatski radovi na objektu Osnovne škole Stupari (općina Kladanj

Lokacija: općine Doboj Istok, Teočak i Kladanj, Tuzlanski kanton, Bosna i Hercegovina
1. Refrentni broj tenderske procedure:

2020 HR-BA-ME 388/CRP T-002
2. Vrsta tenderske procedure

Lokalna otvorena

3. Naziv programa

Interreg IPA Program prekogranične saradnje Hrvatska – Bosna i Hercegovina – Crna Gora 2014 – 2020.

4. Finansiranje

Ovaj ugovor za izvođenje radova sufinansira Evropska Unija, u skladu s pravilima INTERREG IPA Programa prekogranične suradnje Hrvatska - Bosna i Hercegovina - Crna Gora 2014-2020, a u okviru ugovora br. 2020 HR-BA-ME 388, potpisanog između Ministarstva regionalnog razvoja i fondova Evropske unije Republike Hrvatske (kao upravljačko tijelo Interreg IPA Programa prekogranične saradnje Hrvatska – Bosna i Hercegovina – Crna Gora 2014 – 2020) i Udruženja Centar za razvoj i podršku (kao vodećeg projektnog partnera).

5. Ugovorni organ

Udruženje Centar za razvoj i podršku (CRP)

Turalibegova 36, 75000 Tuzla, Bosna I Hercegovina

Tel: (035) 255-217, 248-340; Fax: (035) 248-341; e-mail: crp@bih.net.ba

6. Opis ugovora

Građevinsko-zanatski i instalaterski radovi na realizaciji standardnih mjera za povećanje energetske efikasnosti u zgradama, prvenstveno postavljanje termoizolacije na vanjske zidove zgrade i unapređenje postojećih sistema grijanja  ugradnjom novih kotlova na biomasu (pelet).
7. Broj i naziv lotova

Ugovor je podijeljen na slijedeće LOT-ove:

· LOT 01: Građevinsko-instalaterski radovi na objektu Osnovne škole Klokotnica (općina Doboj Istok); 
· LOT 02: Građevinsko-instalaterski radovi na objektu Mješovite srednje škole Teočak (općina Teočak); 

· LOT 03: Građevinsko-zanatski radovi na objektu Osnovne škole Stupari (općina Kladanj).

UVJETI UČEŠĆA

8. Prihvatljivost i pravila o porijeklu 

Učešće je otvoreno za sva fizička lica koja su državljani neke od država članica Evropske Unije ili neke od država /teritorija prihvatljivih u okviru gore navedenog programa, i za pravna lica (koja učestvuju ili pojedinačno ili u grupi (konzorciju) ponuđača) koja su zvanično osnovana u nekoj od država članici Europske Unije ili u nekoj od država /teritorija prihvatljivih u okviru gore navedenog programa, kako je definirano u Regulativi (EU) N°236/2014 koja uspostavlja osnovna pravila i procedure za implementaciju EU instrumenata za eksterne akcije (CIR), a u vezi primjene primjenjivog instrumenta u okviru kojeg se ovaj ugovor finansira (za više informacija pogledati poglavlje 23 u nastavku teksta). Učešće u tenderskoj proceduri je takođe otvoreno za međunarodne organizacije. Sve robe nabavljene u okviru ovog ugovora mogu voditi porijeklo iz bilo koje države.

9. Apliciranje
Aplicirati mogu sva dozvoljena fizička i pravna lica (u skladu sa prethodnom tč. 8) ili grupacije tih lica (konzorciji). Konzorcij može biti stalni, zakonski osnovana grupa, ili grupa koja je nezvanično osnovana za konkretnu tendersku proceduru. Svi partneri konzorcija (kao što su lider i svi ostali partneri) su zajedno i pojedinačno odgovorni prema Ugovornom organu. Učešće nedozvoljenog fizičkog i pravnog lica rezultiraće automatskim isključenjem tog lica. Ukoliko takvo nedozovoljeno lice pripada konzorciju, cijeli konzorcij će biti isključen. 
10.   Razlozi za isključenje 

Ponuđači su u okviru ponude obavezni priložiti potpisanu deklaraciju i časnu izjavu, koje su sastavni dio Obrasca za dostavljanje ponude, kojima dokazuju da se ne nalaze ni u jednoj od situacija za isključenje navedenih u tački 2.6.10.1 Praktičnog vodiča (PRAG). 

11.   Broj ponuda

Jedno fizičko ili pravno lice ne može dostaviti ponude za dati ugovor i pojedinačno i kao član zajedničkog konzorcija. Ovakvo učešće će rezultirati diskvalifikacijom svih ponuda u koje je takav ponuđač uključen. Međutim, jedan ponuđač može dostaviti ponudu za jedan, ili za dva, ili za sva tri LOT-a. Evaluacija će se vršiti posebno za svaki LOT, i za svaki LOT će se potpisati poseban ugovor. Ponude koje se odnose samo na dio zahtijevanih radova u bilo kojem LOT-u, neće se uzeti u obzir. Ponuđači pored svoje ponude koju su dostavili za radove koji se traže u tenderskoj dokumentaciji, ne mogu dostaviti ponudu za varijantno rješenje. Ponuđači u svojoj ponudi mogu ponuditi bezuslovni popust za svaki LOT pojedinačno. 
12. Garancija za ozbiljnost ponude (tenderska garancija)

Ponuđači moraju uz ponudu obavezno dostaviti tenderske garancije na sljedeće iznose: za LOT 01: 800,00 BAM, za LOT 02: 900,00 BAM, i za LOT 03: 1.000,00 BAM.
13. Izvedbena garancija

Uspješan ponuđač će prilikom potpisivanja ugovora morati dostaviti garanciju za dobru izvedbu radova (izvedbenu garanciju) na iznos od 7% od ugovorenog iznosa, odnosno garancije na iznos od 7% od ugovorenog iznosa za svaki pojedinačno ugovoreni LOT. Ova garancija mora biti dostavljena zajedno sa vraćenim potpisanim ugovorom u roku od najviše 7 (sedam) dana nakon što je ponuđač primio na potpisivanje ugovor već potpisan od strane Ugovornog organa. Ukoliko odabrani ponuđač propusti da dostavi ovu garanciju u okviru navedenog roka, Ugovorni organ može ugovor proglasiti ništavnim i pripremiti novi ugovor sa ponuđačem koji je dostavio slijedeću najjeftiniju tehnički usklađenu ponudu.

14. Informativni sastanak i/ili posjeta lokaciji gradilišta

Nije planiran  informativni sastanak niti posjeta lokaciji.

15. Validnost ponuda

Ponude moraju ostati validne u periodu od 90 dana nakon isteka roka za predaju ponuda. U izuzetnim okolnostima ugovorni organ može, prije isteka perioda validnosti, od ponuđača zahtijevati produžetak perioda validnosti ponuda za određeni period.
16. Orijentacioni period implementacije zadataka prema ugovoru

LOT 01: mart 2021 - juni 2021, LOT 02: mart 2021 - juni 2021, LOT 03: mart 2021 – juni 2021; 
Ovaj period iznosi tri (3) mjeseca, računajući od datuma uvođenja izvođača u posao, do izvršenja preliminarnog prijema radova i izdavanja certifikata o prijemu od strane nadzornog organa.

KRITERIJI IZBORA I DODJELE UGOVORA

17. Kriteriji izbora

Da bi bili kvalificirani za dodjelu ugovora, ponuđači moraju dostaviti dokaze da ispunjavaju kriterije izbora. Ukoliko ponudu dostavlja konzorcij, kriteriji izbora će se primjenjivati na konzorcij kao cjelinu. Za svakog ponuđača kriteriji odabira su sljedeći:

a.
Ekonomski i finansijski kapacitet ponuđača:
i. Prosječan godišnji promet ponuđača u protekle tri godine mora biti najmanje:
Ako ponuđač aplicira samo na jedan LOT: za LOT 1: 80.000,00 BAM; za LOT 2:  90.000,00 BAM; i za LOT 3: 100.000,00 BAM; 

Ako ponuđač aplicira na LOT 1 i LOT 2 (koji se realiziraju istovremeno): 170.000,00 BAM; 

Ako ponuđač aplicira na LOT 1 i LOT 3 (koji se realiziraju istovremeno): 180.000,00 BAM; 

Ako ponuđač aplicira na LOT 2 i LOT 3 (koji se realiziraju istovremeno): 190.000,00 BAM; 

Ako ponuđač aplicira na LOT 1, LOT 02 i LOT 3 (koji se realiziraju istovremeno): 270.000,00 BAM.

ii. Ponuđač mora imati pristup kreditima i drugim finansijskim sredstvima dovoljnim da pokrije tok gotovine potreban tokom trajanja ugovora. Vrijednost dostupnog kredita mora biti najmanje:
Ako ponuđač aplicira samo na jedan LOT → za LOT 1: 80.000,00 BAM; za LOT 2:  90.000,00 BAM; i za LOT 3: 100.000,00 BAM; 

Ako ponuđač aplicira na LOT 1 i LOT 2 (koji se realiziraju istovremeno): 170.000,00 BAM; 

Ako ponuđač aplicira na LOT 1 i LOT 3 (koji se realiziraju istovremeno): 180.000,00 BAM; 

Ako ponuđač aplicira na LOT 2 i LOT 3 (koji se realiziraju istovremeno): 190.000,00 BAM; 

Ako ponuđač aplicira na LOT 1, LOT 02 i LOT 3 (koji se realiziraju istovremeno): 270.000,00 BAM.

b. Tehnički  kapaciteti ponuđača:

iii. Ponuđač mora imati najmanje 3 (tri) uspješno završena ugovora za izvođenje radova čiji su   karakter, obim i složenost slični i usporedivi sa radovima iz svakog pojedinačnog LOT-a na koji ponuđač aplicira, i koji su završeni u proteklih 5 godina  računajući do roka za podnošenje ponuda na ovaj tender. Ako ponuđač aplicira samo na jedan LOT, ovaj zahtjev se odnosi samo na radove koji su predmet tog LOT-a. Ako ponuđač aplicira na više LOT-ova, ovaj zahtjev se odnosi zbirno za radove za sve LOT-ove na koje aplicira. 

iv. U okviru navedenih ugovora ponuđač mora dokazati da je: 

a) Postavio termoizolaciju fasade iste ili slične prirode i složenosti kao što je termoizolacija u okviru ovog tendera (tj. LOT-ova na koje aplicira), i to ukupne površine najmanje: 
Za ponuđen LOT 01: 2200 m²; Za ponuđen LOT 02: 2000 m²; Za ponuđen LOT 03: 3500 m²; 

Za ponuđene LOT 01 i LOT 02: 4200 m2;

Za ponuđene LOT 01 i LOT 03: 5700 m2;

Za ponuđene LOT 02 I LOT 03: 5500 m2;

Za ponuđene LOT 01, LOT 02 I LOT 03: 7700 m2.

b) ugradio sisteme grijanja/ kotlove slične i uporedive prirode, kapaciteta i složenosti kao što su sistemi grijanja u okviru ovog tendera, tj. u LOT-ovima na koje ponuđač aplicira, i to:  

Za ponuđen LOT 01: najmanje 2 (dva) kotla;  Za ponuđen LOT 02: najmanje 2 (dva) kotla; Za ponuđen LOT 03: n/a;  

Za ponuđene LOT 01 I LOT 02: najmanje 4 (četiri) kotla; 

Za ponuđene LOT 01 I LOT 03: najmanje 2 (dva) kotla; 

Za ponuđene LOT 02 I LOT 03: najmanje 2 (dva kotla); 

Za ponuđene LOT 01, LOT 02 I LOT 03: najmanje 4 (četiri) kotla. 

c. Profesionlani kapacitet ponuđača:

Za vođenje i realizaciju predmetnog ugovora ponuđač mora imati angažovane najmanje slijedeće ključne uposlenike:

Za ponuđen pojedinačni LOT 01, ili pojedinačni LOT 02, ili pojedinačni LOT 03: najmanje jednog inženjera građevinarstva ili arhitekture, najmanje jednog poslovođu, i najmanje jednog fasadera;
Za ponuđene LOT 01 i LOT 02: najmanje jednog inženjera građevinarstva ili arhitekture, najmanje jednog poslovođu, i najmanje 2 (dva) fasadera.

Za ponuđene LOT 01 i LOT 03: najmanje jednog inženjera građevinarstva ili arhitekture, najmanje jednog poslovođu, i najmanje 2 (dva) fasadera;

Za ponuđene LOT 02 i LOT 03: najmanje jednog inženjera građevinarstva ili arhitekture, najmanje jednog poslovođu;, i najmanje 2 (dva) fasadera;
Za ponuđene LOT 01, LOT 02 i LOT 03: najmanje jednog inženjera građevinarstva ili arhitekture, najmanje jednog poslovođu, i najmanje 3 (tri) fasadera.

18. Kriteriji dodjele ugovora

Ekonomski najpovoljnija ponuda, tj. tehnički usaglašena ponuda (ponuda koja ispunjava zahtijevane tehničke uslove) sa najnižom cijenom.


APLICIRANJE I UČEŠĆE NA TENDERU 

19. Kako pribaviti tendersku dokumentaciju

Tenderska dokumentacija se može preuzeti lično kod ugovornog organa na adresi:

Udruženje Centar za razvoj i podršku (CRP)

Turalibegova 36, 75000 Tuzla, Bosna I Hercegovina

Tel: (035) 255-217, 248-340; Fax: (035) 248-341; e-mail: crp@bih.net.ba
Zainteresiranim ponuđačima se tenderska dokumentacija može dostaviti i brzom poštom na njihov trošak. 
Ponude se moraju dostaviti korištenjem standardnog obrasca za ponudu i svih ostalih obrazaca koji su uključeni u tendersku dokumentaciju, pri čemu je obavezno strogo poštovati njihov oblik i uputstva. Ponuđači koji imaju pitanja vezana uz ovaj natječaj ista moraju poslati u pismenom obliku na gore navedenu adresu (obavezno navodeći referentni broj tenderske procedure koji je naveden pod tč.1 gornjeg teksta) najkasnije 21 dan prije datuma isteka roka za podnošenje ponuda navedenog u narednoj tč. 20. Ugovorni organ će odgovoriti na sva pitanja ponuđača najkasnije 11 dana prije isteka roka za podnošenje ponuda. Moguća pojašnjenja ili  eventualne manje izmjene tenderske dokumentacije će biti objavljivane na web-stranici Udruženja Centar za razvoj i podršku (CRP): www.crp.org.ba. 

20. Način dostavljanja ponuda
Sve ponude moraju fizički pristići Ugovornom organu prije isteka roka naznačenog u tč. 21  ovog dokumenta, u obliku preporučene pošiljke uz potvrdu prijema, ili lično dostavljene uz potvrdu koju potpisuje predstavnik Ugovornog organa. Ponude se šalju na slijedeću adresu: 

Centar za razvoj i podršku (CRP)

Turalibegova 36, 75000 Tuzla, Bosna i Hercegovina

Ako se ponude dostavljaju lično, moraju biti dostavljene na slijedeću adresu:

Centar za razvoj i podršku (CRP)

Turalibegova 36, 75000 Tuzla, Bosna i Hercegovina

(Radno vrijeme: ponedeljak – petak, 7:30 – 16:00)

Ponude, uključujući priloge i popratnu dokumentaciju, moraju biti priložene u zapečaćenoj koverti           (paketu) na kojoj je navedeno samo slijedeće:

(a) Gore navedena adresa;

(b) Referentni broj tenderske procedure: 2020 HR-BA-ME 388 / CRP T-002, i oznaka LOT-a na koji se ponuda odnosi;  

(c) Tekst „Ne otvarati prije javnog otvaranja ponuda" na jeziku tenderske procedure;

(d) Naziv i adresa ponuđača.

Aplikacije koje se dostave drugim putem neće biti uzete u razmatranje. Dostavljanjem aplikacije kandidati prihvataju da će obavijest o ishodu procedure primiti putem elektronske pošte. Takva obavijest će se smatrati primljenom na datum kada je ugovorni organ pošalje na elektronsku adresu ponuđača navedenu u dostavljenoj ponudi. 
21. Krajnji rok za dostavu ponuda

Ponude se mogu dostavljati svakog radnog dana, od 7:30 do 16:00 sati na adresu navedenu u tč. 20 u gornjeg teksta. Krajnji rok za dostavljanje, što podrazumijeva fizičko prispijeće ponuda na naznačenu adresu je 17. februar 2021. godine (srijeda) do 12:00 sati po lokalnom vremenu u BiH. Sve ponude pristigle nakon ovog roka neće se razmatrati.

22. Sesija otvaranja ponuda

Sesija otvaranja ponuda će biti održana 17. februara 2021. godine (srijeda) u 12:30 sati, u uredu Centra za razvoj i podršku, Turalibegova 36, 75000 Tuzla

23. Jezik procedure
Sva pismena komunikacija vezana uz ovu tendersku proceduru mora biti na jeziku procedure, tj. na jednom od službenih jezika Bosne i Hercegovine. 

24. Ponavljanje sličnih radova

Dodatni radovi koji se odnose na ponavljanje sličnih radova iz originalnog ugovora proizašlog iz ove tenderske procedure, a čija ukupna vrijednost ne premašuje 30% vrijednosti originalnog ugovora, mogu biti povjereni inicijalnom Ugovaraču bez prethodnog objavljivanja obavijesti o ugovoru, pod uslovom da su novi radovi u skladu s istim osnovnim projektom.
25. Pravna osnova
Regulativa (EU) N°236/2014 Evropskog Parlamenta i Vijeća od 11. marta 2014. godine koja definira osnovna pravila i procedure za implementaciju instrumenata Europske Unije za finansiranje projekata eksterne pomoći, Regulativa (EU) N°231/2014 Evropskog Parlamenta I Vijeća od 11. marta 2014. godine koja uspostavlja Instrument predpristupne pomoći (IPA II), i važeća regulativa Interreg IPA Programa prekogranične suradnje Hrvatska – Bosna i Hercegovina – Crna Gora. 
